
ᑲᑎᕕᒃ ᐃᓕᓐᓂᐊᓂᓕᕆᓂᖅ ᓇᓪᓕᐅᓂᕐᓯᐅᓂᖃᓛᓕᕐᒥᔪᖅ ᐱᒍᓐᓇᐅᑎᓕᓐᓂᒃ ᐅᐱᒍᓱᓐᓂᐅᑉ 
ᐱᓇᓱᐊᕈᓯᖓᓂ ᐱᒋᐊᕐᓗᒍ ᑎᕆᓪᓗᓕᐅᑦ 7-ᒥᑦ 10-ᒧᑦ. ᑕᕝᕙᓂ ᐱᓇᓱᐊᕈᓯᕐᒥ, 
ᐃᓕᓐᓂᐊᓂᓕᕆᓂᐅᑉ ᓇᑯᕐᓴᒪᕆᓐᓂᖓᓂᒃ ᓄᐃᑦᓯᒍᑎᖃᕈᒪᕗᖓ ᐱᒍᓐᓇᐅᑎᓖᑦ 
ᐱᓇᓱᐊᒻᒪᕆᓐᓂᖃᕈᑎᒋᓲᖏᓐᓂᒃ ᐅᓪᓗᑕᒫᑦ. ᓇᑯᕐᒦᒃ ᐊᖏᕐᓯᒪᒐᑦᓯ ᓴᐱᓕᕐᓱᐃᑑᒐᑦᓯᓗ! 

ᖃᐅᔨᒪᔪᑦᓴᐅᒐᑦᓯ, ᑲᑎᒪᓚᐅᔪᒻᒪᑕ ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑕᓯᐅᔭᒥ ᓇᑦᓯᐊᓕᐅᑦ 18-ᒥᑦ  
20-ᒧᑦ ᑎᑭᑦᓱᒍ. ᒪᑉᐱᒐᕐᒦᑐᒥ 5-ᒥ, ᑕᑯᒋᐊᕈᓐᓇᑕᓯ ᐊᓪᓚᓯᒪᔪᑦ ᓀᓪᓕᑎᕐᓯᒪᑦᓱᑎᒃ 
ᑲᑎᒪᐅᑎᕕᓂᖏᑦ ᐱᓪᓚᕆᐅᓗᐊᖕᖑᑐᓂᒃ ᓄᐃᑦᓯᒍᑏᑦ. ᐊᓪᓚᓂᐊᕐᑕᐅᖁᕋᔭᕐᑕᕗᑦ ᐃᓕᑦᓯᓄᑦ. 

ᑭᖑᓪᓕᐹᒥ, ᑐᓴᕐᑎᓯᒍᒪᒻᒥᔪᖓ ᐱᓇᓱᑦᑎᓕᒫᓂᒃ ᐊᕐᕌᒎᑉ ᐱᖏᐊᖕᖓᓂᖓᓂ, 
ᐊᐅᓚᑦᓯᓂᓕᕆᔩᑦ ᑲᑎᒪᔨᖏᑦ ᑐᕌᕐᓂᓕᐅᕐᓯᒪᓚᐅᔪᒻᒪᑕ ᑐᖕᖓᕕᓕᓐᓂᒃ ᐱᓇᓱᐊᕋᑦᓴᓂᒃ 
ᖃᓄᐃᓘᒍᓯᑦᓭᑦ ᐸᕐᓇᓯᒪᐅᑎᖏᓐᓂᒃ ᐱᓇᓱᐊᕆᐅᕐᓴᓂᕐᒧᑦ. ᐱᓇᓱᐊᕐᑕᐅᓂᖓ ᑲᔪᓯᑎᑕᐅᓛᕐᑐᖅ 
ᐃᓕᓐᓂᐊᓇᐅᓕᕐᒥᐸᑦ ᐊᕐᕌᒎᓛᕐᑐᒥ, ᑲᑐᑦᔨᖃᑎᒌᒍᑎᖃᓪᓚᕆᓪᓗᑎᒃ ᐃᓕᓐᓂᐊᓂᕐᒥᒃ 
ᑭᒡᒐᑐᕐᑎᓂᒃ ᑐᑭᒧᐊᕆᑎᓪᓗᒋᓗ.  

ᑐᓴᕐᑎᓯᒍᑎᖃᕙᓐᓂᐊᕆᕗᖓ ᐱᓇᓱᐊᕐᓂᑕ ᐱᕙᓪᓕᐊᓂᖏᓐᓅᓕᖓᔪᓂᒃ! 

ᐱᓇᓱᑦᑐᓕᕆᕕᒃ  
ᑮᓇᐅᑦᔭᓵᓕᕆᕕᓪᓗ 

ᑖᒃᑯᓇᓂ ᐊᑐᐊᒐᕐᓂ… 

ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖓ 

ᐱᓇᓱᑦᑎᖑᕐᖃᒦᑦ 
ᐃᓄᑐᖃᐅᓂᕐᒧᑦ ᓄᕐᖃᓃᑦ 

ᐃᓕᓐᓂᐊᕖᑦ ᐊᐅᓚᑕᐅᕕᖓ 

ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ 
ᑲᑎᒪᐅᑎᕕᓂᖏᑦᑕ ᐃᓚᖏᑦ 

ᓱᓕᕐᖄᑦ ᐃᓕᓐᓂᐊᕕᑦᑎᓂ? 

ᐱᒍᑦᔨᒋᐊᓪᓛᕕᒃ 

ᑲᔪᓯᒃᑫᔨᐅᑉ ᐅᖃᐅᓯᑦᓴᖏᑦ 

ᑐᓴᐅᒪᑎᒋᐊᓕᕆᑦᓯ 
ᐱᓇᓱᑦᑐᓕᕆᕕᒻᒥ ᒪᓕᒐᑦᓯᓂᒃ 
ᑐᑭᒧᐊᒍᑎᑦᓯᓂᓪᓗ!  

ᐱᓇᓱᑦᑎᐅᓱᓂ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒥ ᐱᓪᓚᕆᐅᕗᖅ 
ᑐᓴᐅᒣᓐᓇᕆᐊᖃᕐᓂᖅ ᒪᓕᒐᕐᓂᒃ 
ᑐᑭᒧᐊᒍᑎᓂᓪᓗ ᐊᑐᕆᐊᓕᑦᑎᓂᒃ. 

ᑐᑭᓯᒋᐊᕈᒪᒍᑦᓯ ᐱᕙᓪᓕᖁᑎᑦᓯᓅᓕᖓᔪᓂᒃ, 
ᐅᕗᖓ ᓇᕐᓂᓗᑎᑦ ᕿᒥᕐᕈᕆᐊᕐᓂᒧᑦ 
ᒪᓕᒐᕐᓂᒃ ᑐᑭᒧᐊᒍᑎᓂᓪᓗ ᑲᑎᕕᒃ 
ᐃᓕᓐᓂᐊᓂᓕᕆᓂᐅᑉ ᖃᕆᑕᐅᔭᒃᑯᑦ 
ᐊᑐᐃᓐᓇᖃᕐᕕᖓᓂ. 

ᓱᒨᑦ ᓄᑕᐅᓯᓕᒋᐊᖃᑦᓴᒥᔪᑦ 
ᑐᕌᕈᑏᑦ ᐱᓇᓱᕝᕕᓅᕕᑦ?  

ᑮᓇᐅᔭᓕᕆᓂᕐᒨᓕᖓᔪᑦ ᐊᕐᕌᒍᖓ - 
ᓇᓃᓕᕐᖄᑦ ᑖᒃᓯᓂᐅᑎᒃᑲ? ᑐᕌᕈᑎᖓ 
ᓈᒻᒪᓈᖕᖏᑐᐊᕐᒪᑦ ᐊᐅᓪᓚᑎᑕᐅᔪᕕᓃᑦ 
ᐱᓇᓱᕝᕕᒧᑦ ᐅᑎᑐᐃᓐᓇᓲᑦ. 

ᓯᕗᓂᕐᒥ ᐊᑎᓕᐅᕐᓂᐅᕋᔭᕐᑐᖅ 
ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑎᓄᑦ - 
ᐅᑎᕆᐊᕐᓂᖃᕆᐊᓕᓐᓂᒃ 
ᐊᑭᓕᕐᑕᐅᒍᑎᖃᕆᐊᖃᕐᐸᑦ 
ᐊᑭᓕᕐᑕᐅᒋᐊᓪᓛᕈᑎᑎᓐᓂᒃ 
ᑕᑯᓚᐅᕐᓯᒪᖕᖏᑐᐃᓐᓇᕆᐊᖃᕐᑐᑎᑦ. 
ᐱᓇᓱᑦᑏᓘᓐᓃᑦ ᑲᑐᑦᔨᖃᑎᒌᓐᓂᖓ ᓇᒧᑦ 
ᐅᖄᓚᕋᓱᑦᑐᓴᐅᒻᒪᖔᕐᒥ 
ᖃᐅᔨᒪᒋᐊᓪᓚᕕᖃᕋᔭᕋᓂ.   

ᐆᒪᑕᖃᓐᓂᕋᐅᑏᑦ  

ᐃᓕᓐᓂᐊᓇᐅᑉ ᐊᕐᕌᒍᖓ ᓄᑖᖅ 
ᐱᒋᐊᑦᓴᐅᑎᒋᓛᓕᕐᒥᔪᖅ... 
ᖃᓄᐃᑦᑐᒦᓐᓂᖃᕈᑏᑦ ᐊᓯᑦᔨᑐᕕᓂᐅᑉᐸᑦ, 
ᔫᓂᐅᑎᓪᓗᒍ ᓈᒻᒪᓂᕐᐹᖅ 

ᓇᒻᒥᓂᑎᓐᓅᓕᖓᔪᓂᒃ 
ᓄᑕᐅᓯᓕᕐᑎᑕᐅᑎᑦᓯᓂᕐᒧᑦ 
ᐆᒪᑕᖃᓐᓂᕋᐅᑎᑎᓐᓂᒃ. ᑌᒫᒃ 
ᓱᕐᖁᐃᓯᓯᒪᓚᖓᔪᑎᑦ 
ᐱᕙᓪᓕᖁᑎᑖᕈᑎᑎᓐᓂᒃ ᐱᑖᑦᓯᐊᓂᕐᒧᑦ 
ᐃᓕᓐᓂᐊᓇᐅᑉ ᐊᕐᕌᒍᕆᓛᕐᑕᖓᓂ 
(ᐅᑭᐅᕐᑕᑐᒥᐅᖑᓂᕐᒧᑦ 
ᐊᑭᓕᕐᑕᐅᕆᐊᓪᓛᒍᑏᑦ, ᓂᕿᓂᓪᓗ 
ᖃᖓᑦᑕᔫᒃᑰᑎᑦᓯᒍᑏᑦ). 
ᓄᑕᐅᓯᓕᖕᖏᑐᐊᕐᒪᑕ ᐆᒪᑕᖃᓐᓂᕋᐅᑏᑦ, 
ᐱᓇᓱᑦᑐᓕᕆᕕᒃ ᑮᓇᐅᑦᔭᓵᓕᕆᕕᓪᓗ 
ᐊᑐᕆᐊᓪᓚᕋᕐᑑᒃ ᑐᖕᖓᕕᖃᕐᓗᑎᒃ 
ᑐᓴᐅᒪᔭᐅᒋᐊᓕᖁᑎᑎᓐᓂᒃ 
ᑭᖑᓪᓕᐹᕕᓂᕐᓂᒃ. ᓱᕐᖁᐃᓯᓯᒪᑦᓯᐊᕆᑦᓯ 
ᑐᓴᐅᒪᔭᐅᒋᐊᓕᓐᓂ 
ᓄᑕᐅᓯᓕᕐᓯᒪᑦᓯᐊᒪᖔᑕ!  

ᑭᖑᓪᓕᐹᖓ ᐃᓕᓐᓂᐊᑎᑦᓯᔩᑦ 
ᑮᓇᐅᑦᔭᕕᑦᓴᖓᑕ ᐃᓕᓐᓂᐊᓇᐅᑉ 
ᐊᕐᕌᒍᖓᓂ  

ᐱᓇᓱᑦᑏᑦ ᐅᓪᓗᓕᒫᖕᖏᑐᒥᒃ 
ᐃᓇᖏᕐᓯᓯᒪᔪᐃᓪᓗ: ᑭᖑᓪᓕᐹᒥ 
ᑮᓇᐅᑦᔭᕈᑎᓯ ᐃᓗᐃᒃᑲᐅᑎᓪᓗᒋᑦ 
ᐊᑭᓖᕈᑎᐅᓛᕐᑐᑦ ᔫᓂ 25-ᒥ.  

ᐱᓇᓱᑦᑏᑦ ᐅᓪᓗᓕᒫᕐᑐᒥᒃ 
ᐃᓕᓐᓂᐊᑎᑦᓯᒍᓐᓇᐅᑎᑖᕋᑕᖕᖏᑐᑦ 
ᑲᕙᒪᒃᑯᓂᑦ: ᑭᖑᓪᓕᐹᒥ ᑮᓇᐅᑦᔭᕈᑎᓯ 
ᐃᓗᐃᒃᑲᐅᑎᓪᓗᒋᑦ ᐊᑭᓖᕈᑎᐅᓛᕐᑐᑦ ᔫᓂ 
25-ᒥ.  

ᐱᓇᓱᑦᑏᑦ ᐅᓪᓗᓕᒫᕐᑐᒥᒃ 
ᐃᓕᓐᓂᐊᑎᑦᓯᒍᓐᓇᐅᑎᖃᕐᓱᑎᒃ 
ᑲᕙᒪᒃᑯᓂᑦ: ᑭᖑᓪᓕᐹᒥ ᑮᓇᐅᑦᔭᕈᑎᓯ 
ᓯᑕᒪᐅᓕᖓᑎᓪᓗᒋᑦ ᐊᕕᑦᑐᓯᒪᓛᕐᑐᑦ, ᔫᓂ 
25, ᔪᓓ 9, ᔪᓓ 23, ᐊᐅᒡᒍᔅᑎ 6, 
2015.   

ᓯᕗᓪᓕᐹᒥ ᑮᓇᐅᑦᔭᓇᐅᓛᕐᑐᖅ 2015-
2016-ᒥ ᐊᐅᒡᒍᔅᑎ 20, 2015-ᖑᓕᕐᐸᑦ.  

ᑲᑎᑦᓱᒋᑦ ᑭᑎᑦᓯᓂᖅ 
ᓱᕐᖁᐃᓯᓂᕐᒧᑦ ᓂᕿᓂᒃ 
ᐊᐅᓚᒍᑎᓕᕆᓂᕐᒥ 

ᐱᓇᓱᑦᑏᑦ ᐱᕙᓪᓕᕈᑎᖃᕈᓐᓇᑐᑦ 
ᐊᐅᓚᒍᑎᓕᕆᓂᕐᒥ ᓂᕿᓄᑦ, 
ᖃᓄᐃᓪᓗᐊᑐᓂᒃ ᐅᖁᒣᓐᓂᓕᓐᓂᒃ 
ᐊᑐᕈᓐᓇᓂᖓ ᑎᓕᔭᐅᓯᒪᓂᕐᒥᓂ, 
ᑭᑎᑦᔪᑎᕆᒍᓐᓇᑕᖓ ᑕᐅᓴᓐᑎᒍᑦ 
ᑭᕝᕙᓂᐊᕈᑎᒃᑯᑦ 

727 ᑕᐅᓴᓐᑎᒍᑦ ᑭᕝᕓᑦ ᐊᕐᕌᒍᑕᒫᑦ 
ᐃᓄᒻᒪᕆᒻᒧᑦ ᐊᑕᐅᓯᕐᒧᑦ ᐊᒻᒪᓗ ᐱᐊᕋᕐᒧᑦ 
ᐅᑭᐅᓕᒻᒧᑦ 12-ᓂᑦ ᐅᕝᕙᓘᓐᓃᑦ 
ᐅᖓᑖᓄᑦ; 

364 ᑕᐅᓴᓐᑎᒍᑦ ᑭᕝᕓᑦ ᐊᕐᕌᒍᑕᒫᑦ 
ᐊᑕᐅᓯᕐᒧᑦ ᐱᐊᕋᕐᒧᑦ ᐅᑭᐅᓕᒻᒧᑦ ᐊᑖᓂᑦ 
12-ᓂ; 

50% ᐊᑭᓖᒍᑎᒃ ᐅᕐᓱᐊᓗᖓᓂ/ᑳᓴᓖᖓᓂ 
ᖃᖓᑦᑕᔫᒃᑯᑦ ᐊᐅᓪᓚᑎᑕᐅᔪᓂᒃ. ᐱᓇᓱᑦᑎ 
ᓂᕈᐊᕈᓐᓇᑐᖅ ᐊᐅᓪᓚᑎᑦᓯᕕᐅᕕᖓᓂᒃ. 
ᐅᑎᕐᑎᓯᕕᐅᒍᑎᖏᑦ 
ᖄᖏᐅᑎᕆᐊᖃᖕᖏᑐᑦ ᐊᑭᓕᕐᑕᐅᒍᑎᖓᓄᑦ 
ᐊᐅᓪᓚᑎᑕᐅᒍᑎᖓᑕ ᓄᓇᕕᒻᒥ 
ᓇᓪᓕᑐᐃᓐᓇᖏᓐᓂ ᓄᓇᓕᓐᓂ ᐱᓗᓂ 
ᒪᓐᑐᔨᐊᒧᑦ ᑌᒫᑦᓭᓇᕐᓗ ᒪᓐᑐᔨᐊᒥ 
ᓄᓇᕕᒻᒧᑦ ᐅᕝᕙᓘᓐᓃᑦ ᐱᓇᓱᑦᑎᐅᑉ 
ᓄᓇᓕᖓᓄᑦ. 

 
© KRG 

ᐱᓇᓱᑦᑐᓕᕆᕕᒃ 
ᑮᓇᐅᑦᔭᓵᓕᕆᕕᓪᓗ 

1

ᖃᓄᐃᓘᒋᐊᖃᕐᐳᖔ ᖃᓂᒪᓂᕐᒧᑦ 
ᐅᕝᕙᓘᓐᓃᑦ ᕿᑐᕐᖓᒥᓂᒃ 
ᖃᓂᒪᒻᒪᕆᔨᐊᖃᕐᓂᑯᒧᑦ 
ᑲᒪᒋᐊᖃᕐᓂᒧᑦ ᕿᑲᕐᓂᒧᑦ?  

ᖃᓄᐃᓕᖓᓂᕐᓄᑦ ᐊᑯᓃᖕᖏᑐᓄᑦ, 
ᐊᑐᕈᓐᓇᕕᖃᕐᑐᓯ ᐊᖏᖃᑎᒌᒍᑏᑦ 
ᒪᓕᒐᖏᓐᓂ 5-14.07 (E4), 5-1.08 
(S9) ᐅᕝᕙᓘᓐᓃᑦ 7-4.04 (P4). ᑖᒃᑯᐊ 
ᒪᓕᒉᑦ ᕿᑲᕈᑎᐅᒍᓐᓇᑐ ᖁᓕᓂ (10) 
ᐅᓪᓗᓂ ᐊᕐᕌᒍᑕᒫᑦ ᐃᓚᒥᓂ 
ᑲᒪᒋᐊᖃᕐᓂᒧᑦ. ᑖᒃᑯᐊ ᐅᓪᓗᐃᑦ 
ᐊᑐᑐᐊᕈᑦᓯᒋᑦ ᐲᕐᓯᕕᐅᖃᑦᑕᓚᖓᔪᓯ 
ᐊᕐᕌᒍᑕᒫᕐᓯᐅᑎᓯᓐᓂ ᖃᓂᒪᓂᕐᒧᑦ 
ᕿᑲᕈᑏᑦ ᐊᑭᓕᕐᑐᑕᐅᑦᓱᓂ ᑎᑭᒍᓐᓇᑐ 
ᐅᓪᓗᓄ ᐱᖓᓲᔪᕐᑐᓄᑦ (6). 

• ᐃᑭᓐᓂᓴᐅᑐᐊᕐᐸᑕ ᐅᓪᓗᐃᑦ 
ᐱᖓᓲᔪᕐᑐᓂ (6) ᑲᑎᕐᓱᐃᕕᓯᓐᓂ 
ᖃᓂᒪᓂᕐᒧᑦ ᕿᑲᕈᑏᑦ: 

ᐊᑭᓕᕐᑕᐅᒐᔭᕐᑐᓯ ᐊᒥᐊᒃᑯᕕᓂᓯ 
ᐅᓪᓗᐃᑦ ᑲᑎᕐᓱᐃᕕᓯᓐᓂ ᐊᒻᒪᓗ 
ᐊᓯᖏᑦ ᐃᑲᔪᕐᑕᒍᑎᒋᒍᓐᓀᓗᒋᑦ. 

• ᐅᓪᓗᐃᑦ ᐱᖓᓲᔪᕐᑑᖏᓐᓇᐸᑕ (6) 
ᐊᒻᒪᓘᓐᓃ ᐊᒥᓲᓂᕐᓴᐅᓗᑎᒃ 
ᑲᑎᕐᓱᐃᕕᓯᓐᓂ ᑭᑲᕈᑏᑦ 
ᖃᓂᒪᓂᕐᒧᑦ: 
ᐊᑭᓕᕐᑕᐅᒍᑎᒋᒍᓐᓇᑕᑎᑦ ᐅᓪᓗᐃᑦ 
ᐱᖓᓲᔪᕐᑐᑦ (6)  ᓯᕗᓪᓖᑦ ᐊᒻᒪᓗ 
ᐅᓪᓗᐃ ᓯᑕᒪᑦ (4) 
ᐊᑭᓕᕐᑕᐅᒍᑎᒋᒍᓐᓀᓗᒋᑦ. 

• ᕿᑲᕈᑎᖃᕆᐊᖃᑐᐊᕈᑦᓯ ᐊᑯᓃᕐᑐᒥᒃ 
ᖃᓂᒪᓂᕐᒧᑦ ᐅᕝᕙᓘᓐᓃᑦ 
ᕿᑐᕐᖓᓯᓐᓂ ᑲᒪᒋᐊᖃᕐᓂᒧᑦ 
ᐃᓄᒻᒪᕆᖕᖑᕋᑕᖕᖏᑐᒥ 
ᖃᓂᒪᒻᒪᕆᔨᐊᖃᕐᓂᒧ ᐅᕝᕙᓘᓐᓃᑦ 
ᐋᓐᓂᒪᕆᑦᓯᒪᔨᐊᖃᕐᓂᒧᑦ, ᐱᕖᑐᕐᑐᒥ 
ᐱᓇᓱᐊᕈᓯᕐᓂ 35-ᓂ 

ᐱᐅᓯᕐᓲᑎᐅᖕᖏᑐᑎᒍᑦ 
ᕿᑲᕈᑎᐅᒍᓐᓇᑐᖅ ᕿᑐᕐᖓᓕᓐᓄᑦ 
ᖃᓂᒪᒻᒪᕆᔨᐊᖃᕐᓂᒧᑦ 
ᕿᑲᕈᑎᖃᓚᕿᔪᓄᑦ ᐊᑭᓕᕐᑐᑕᐅᓗᑎᑦ 
ᕿᑲᕐᓂᐅᑎᓕᕆᔨᒃᑯᓄᑦ.  

ᑐᑦᓯᕋᐅᑎᓕᐅᕈᓐᓇᑐᑦ ᕿᑲᕈᒪᐅᑎᓂ 
ᐱᐅᓯᕐᓲᑎᐅᖕᖏᑐᕐᑎᒍᑦ 
ᕿᑲᕐᓂᐅᑎᓕᕆᔨᓄᑦ ᕿᑐᕐᖓᒥᓂ 
ᖃᓂᒪᒻᒪᕆᔨᐅᐊᓖᑦ, ᑐᑦᓯᕋᐅᑎᓯ 
ᐊᐅᓪᓚᑎᒍᓐᓇᑕᓯ ᕿᑲᕐᓂᐅᑎᓕᕆᔨᒃᑯᓄᑦ 
(AE) ᖃᕆᑕᐅᔭᒃᑯᑦ ᐱᓇᓱᒍᓐᓀᓴᑐᐊᕈᑦᓯ. 
ᑐᑦᓯᕋᐅᑎᓕᐅᕚᓪᓗᓂᕈᑦᓯ 
ᓄᕐᖃᑐᕕᓂᐅᓕᕐᓗᓯ ᐱᓇᓱᕝᕕᓯᓐᓂ 
ᐱᓇᓱᐊᕈᓯᕐᓂ ᓯᑕᒪᓂ ᐅᖓᑖᓄᓪᓗ, 
ᕿᑲᕐᓂᐅᑎᑖᕐᑕᕐᖃᔭᖕᖏᑑᑐᐃᓐᓇᕆᐊᖃᕋᑦᓯ 
ᑐᑦᓯᕋᐅᑎᓕᐅᑦᓴᐅᑎᒋᓗᓯ ᖃᕆᑕᐅᔭᒃᑯ 
ᐱᑐᑦᓯᒪᕕᕗᓐᓄᑦ ᐅᕗᖓ ᑐᕌᕐᑎᓗᒋᑦ:  

www.servicecanada.gc.ca  

ᐃᓄᒻᒪᕇᑦ 
ᐃᓕᓐᓂᐊᑎᑕᐅᕕᖓ 

1

ᐃᓚᒋᔭᐅᑎᓪᓗᒍ ᖃᓂᖕᖏᑐᒃᑯᑦ ᐃᓕᓐᓂᐊᑎᑕᐅᓂᖓ ᐃᓄᒻᒪᕇᑦ ᐊᒻᒪᓗ 
ᐱᓇᓱᒐᕆᒍᒪᔭᒥᓂ ᐱᒋᐅᕐᓴᑎᑕᐅᓂᖓ ᐃᓕᓐᓂᐊᑎᑦᓯᒍᑎᑐᐃᓐᓇᐅᕗᖅ ᐱᓇᓱᖃᑎᒌᑦᑐᓄᑦ 
ᓄᓇᕕᒻᒥ, ᐅᒃᑯᐃᖔᕈᑎᐅᑦᓱᓂ ᐱᕕᑦᓴᐅᓂᕐᒥ ᓴᐳᑦᔨᓯᒪᓂᕐᒥᒃ ᐃᓕᓐᓂᐊᑎᓂᒃ 
ᐱᔪᑦᓴᐅᔮᕐᑐᓂᒃ ᐱᒋᐅᕐᓴᓂᕐᒥ. ᑖᒃᑯᐊ ᐃᓕᓐᓂᐊᑎᑦᓯᔨᑐᐃᓐᓀᑦ ᐃᓄᒻᒪᕆᓐᓂᓗ 
ᐃᓕᓐᓂᐊᑎᑦᓯᔩᑦ. ᓇᑯᕐᒦᒍᒪᔭᕗᑦ ᑲᒪᔨᒻᒪᕇᑦ ᐃᓕᓐᓂᐊᕕᑐᐃᓐᓇᓂ ᐱᓯᒪᔪᑦ 
ᐱᓇᓱᖃᑎᐅᑦᓯᐊᓲᒍᓂᖏᑦ ᓴᐳᑎᓯᒪᓂᖏᓪᓗ ᐱᓇᓱᐊᕋᑦᓴᒥᒃ. ᓇᑯᕐᒦᒍᒪᒻᒥᔪᒍᑦ 
ᐃᓕᓐᓂᐊᑎᑦᓯᔨᓕᒫᑦᑎᓂᒃ ᓴᐳᑎᓯᒪᓲᒍᒻᒪᑕ ᐃᓕᓐᓂᐊᑎᑦᑎᓂᒃ ᓄᓇᕕᓕᒫᒥ. ᐊᑎᖏᑦ 
ᐊᓪᓚᓯᒪᔪᑦ ᐊᑖᓂ. 

ᑲᖏᕐᓱᐊᓗᑦᔪᐊᖅ : ᒫᒃ ᐸᕋᓲ (ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ), Pamela Clarke 
(ᐃᓕᓐᓂᐊᑎᑦᓯᔨ ᖃᓪᓗᓈᑎᑐᑦ), Heather Fitzpatrick (ᐃᓕᓐᓂᐊᑎᑦᓯᔨ ᖃᓪᓗᓈᑎᑐᑦ),; 
ᑰᑦᔪᐊᖅ: ᐊᓓᖕ ᕋᔅᕚᕐ (ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ), Dave Bouffard (ᐃᓄᒻᒪᕇᑦ 
ᐃᓕᓐᓂᐊᕕᖓᓂ ᖃᓪᓗᓈᑎᑐᑦ ᐅᐃᒍᐃᑎᑐᓪᓗ); ᑲᖏᕐᓱᒃ : ᑲᑦᕇᓇ ᐱᓕᐊ 
(ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ), Zach Alderton (ᐃᓕᓐᓂᐊᑎᑦᓯᔨ ᖃᓪᓗᓈᑎᑐᑦ), 

(...ᑲᔪᓯᔪᑦ) 

http://www.servicecanada.gc.ca/eng/sc/ei/pcic/index.shtml

Louise-Marie Nkwaya (ᐃᓕᓐᓂᐊᑎᑦᓯᔨ ᐅᐃᒍᐃᑎᑐᑦ); ᖁᐊᕐᑕᖅ : ᑕᒃ ᓯᑑᒐᑦ 
(ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ), Collen Hogan (ᐃᓕᓐᓂᐊᑎᑦᓯᔨ ᖃᓪᓗᓈᕐᑎᑐᑦ), 
Aicha Moktari (ᐃᓕᓐᓂᐊᑎᑦᓯᔨ ᐅᐃᒍᐃᑎᑐᑦ); ᖃᖏᕐᓱᔪᐊᖅ : Thomas Colter 
(ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ), Ben Anderson (ᐃᓕᓐᓂᐊᑎᑦᓯᔨ ᖃᓪᓗᓈᑎᑐᑦ), ᐋᓂ-
ᑯᓘᑦ ᓚᓂᐊᓪ (ᐃᓕᓐᓂᐊᑎᑦᓯᔨ ᖃᓪᓗᓈᑎᑐᑦ); ᓴᓪᓗᐃᑦ : ᐄᕙ ᑯᐊᓐᓇᓈᖅ (ᑲᒪᔨᒻᒪᕆ 
ᐃᓄᒻᒪᕇᑦ ᐃᓕᓐᓂᐊᕕᖓᓂ), Elena Vrabie (ᐃᓕᓐᓂᐊᑎᑦᓯᔨ ᐃᓄᒻᒪᕇᑦ 
ᐃᓕᓐᓂᐊᕕᖓᓂ ᖃᓪᓗᓈᑎᑐᑦ ᐅᐃᒍᐃᑎᑐᓪᓗ), Lynda Benjamin (ᐃᓕᓐᓂᐊᑎᑦᓯᔨ 
ᐃᓄᒻᒪᕇᑦ ᐃᓕᓐᓂᐊᕕᖓᓂ ᖃᓪᓗᓈᑎᑐᑦ ᐅᐃᒍᐃᑎᑐᓪᓗ);  ᐳᕕᕐᓂᑐᖅ : ᒫᑕ ᐳᑐᒍᖅ 
(ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ), ᐊᑯᓕᕕᒃ : ᑌᕕᑎ ᓗᐊᓯᐊᓪ (ᐃᓕᓐᓂᐊᑎᑦᓯᔩᑦ 
ᐊᖓᔪᕐᖄᖓᑦ), George Mensink (ᐃᓕᓐᓂᐊᑦᓯᔨ ᖃᓪᓗᓈᑎᑐᑦ ᐅᐃᒍᐃᑎᑐᓪᓗ); 
ᐃᓄᒃᔪᐊᖅ : ᓯᑎᕚᓐ ᐸᔅᑎᐊᖕ (ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ ᐃᓄᒻᒪᕇᑦ 
ᐃᓕᓐᓂᐊᕕᖓᓂ), Hélène Sabatie (ᐃᓕᓐᓂᐊᑎᑦᓯᔨ ᐃᓄᒻᒪᕇᑦ ᐃᓕᓐᓂᐊᕕᖓᓂ 
ᖃᓪᓗᓈᑎᑐᑦ ᐅᐃᒍᐃᑎᑐᓪᓗ), Mary Mazurek (ᐃᓕᓐᓂᐊᑎᑦᓯᔨ ᐃᓄᒻᒪᕇᑦ 
ᐃᓕᓐᓂᐊᕕᖓᓂ ᖃᓪᓗᓈᑎᑐᑦ ᐅᐃᒍᐃᑎᑐᓪᓗ); ᑰᑦᔪᐊᕌᐱᒃ : ᓯᐊᕐᔨ ᒧᓕᐊᕐ 
(ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ), Madeleine Kemp (ᐃᓕᓐᓂᐊᑎᑦᓯᔨ ᐃᓄᒻᒪᕇᑦ 
ᐃᓕᓐᓂᐊᕕᖓᓂ ᖃᓪᓗᓈᑎᑐᑦ ᐅᐃᒍᐃᑎᑐᓪᓗ). 

ᐱᐅᓯᕐᓲᑎᐅᖕᖏᑐᕐᑎᒍᑦ ᐱᒋᐅᕐᓴᑎᑦᓯᓂᖅ ᐊᒥᓱᑦ ᐱᐅᓯᕐᓲᑎᐅᖕᖏᑐᕐᑎᒍᑦ 
ᐱᒋᐅᕐᓴᑎᑦᓯᓂᕐᒧ ᐸᕐᓇᓯᒪᐅᑏᑦ ᓄᓇᕕᒻᒥᐅᑦ ᑎᒥᖁᑎᖏᓐᓄᑦ ᐊᖏᕐᑕᐅᓯᒪᔪᑦ ᑲᑎᕕᒃ 
ᓄᓇᓕᓕᒫᑦ ᐱᓇᓱᒐᑦᓴᓕᕆᓂᕐᒧᑦ ᐱᒋᐅᕐᓴᓂᕐᒧᓗ ᑲᑎᒪᔨᖏᓐᓄᑦ (KRETC). 
ᖃᐅᔨᒋᐊᕐᕕᒋᓗᒍ ᐱᑐᑦᓯᒪᕕᕗᑦ Facebook-ᒥ ᐱᒋᐅᕐᓴᑎᑦᓯᒍᑎᐅᖕᖑᓱᑦᑐᑦ! 

ᑲᒪᔨᒻᒪᕆᖁᑎᕗᑦ ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖏᓐᓂ ᐊᒻᒪᓗ ᐃᓕᓐᓂᐊᓂᓕᕆᓂᕐᒥ 
ᐃᒫᙰᕐᑎᕗᑦ ᐱᒋᐅᕐᓴᑎᑕᐅᔪᕕᓃᑦ "ᐊᐅᓚᑦᓯᒋᐅᕐᓴᓂᕐᒥ ᐱᕕᑦᓴᒥ ᓯᕗᓪᓕᐅᔭᐅᒋᐊᓕᓐᓂᓗ" 
ᓇᑦᓯᐊᓕᐅᑦ 11-ᐅᑎᓪᓗᒍ. ᐅᓐᓂᑑᑎᒋᕙᕗᑦ ᑖᓐᓇ ᐱᒋᐅᕐᓴᓂᖅ ᐊᐅᓚᑦᓯᓂᓕᕆᔨᓕᒫᓄᑦ 
ᐱᔪᓐᓇᐅᑎᓕᓕᒫᓄᓪᓗ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ!  

ᖃᐅᔨᒋᐊᕈᒪᒍᕕᑦ ᐱᓇᓱᐊᕋᑦᓴᕗᓐᓅᓕᖓᔪᓂᒃ ᓱᓇᓱᐊᕐᓂᕗᓐᓂᓄᓗ, ᖃᐅᔨᒋᐊᕐᓗᑎᑦ 
ᐱᑐᑦᓯᒪᕕᕗᓐᓄᑦ Facebook-ᒥ ᐅᕝᕙᓘᓐᓃᑦ ᐅᖄᓚᓗᑎᑦ John Commins ᐅᕗᖓ 
514.482.8220 ᑭᑎᑦᔪᑎᖓ 355 ᐊᒻᒪᓘᓐᓃᑦ 1-800-361-2244 ᑭᑎᑦᔪᑎᖓ 355 
ᐊᓪᓚᕕᒋᓗᒍᓘᓐᓃᑦ ᖃᕆᑕᐅᔭᑎᒍᑦ ᑐᕌᕈᑎᖓ adulteducation@kativik.qc.ca. 

ᐱᒍᑦᔨᒋᐊᓪᓛᕕᒃ 
ᕕᕈᐊᕆᐅᑎᓪᓗᒍ, ᐋᕝᑖᑉ ᑳᓐ, ᐃᓄᒍᕐᓭᔨ ᐃᓄᑦᔪᐊᒥ, ᓴᓪᓗᓃᓚᐅᔪᖅ ᐃᑲᔪᕐᓯᒋᐊᕐᑐᓱᓂ 
ᐱᒋᐅᕐᓴᑎᑦᓯᓂᕐᒥᒃ ᐃᓄᒍᕐᓭᔨᓂᒃ ᐳᒃᑭᓂᕐᓴᒥᐅᓂ ᐳᕐᑐᓂᕐᓴᒥᐅᓂᓗ. 

ᐃᑲᔪᕐᓯᓂᖓ ᓇᑯᕆᔭᐅᒻᒪᕆᓚᐅᔪᖅ ᓴᓪᓗᒥᐅᓄᑦ. ᐱᒍᑦᔨᒋᐊᓪᓛᕕᒻᒥ, ᐊᓕᐊᓱᑦᑐᒪᕆᐅᔪᒍᑦ 
ᐱᓇᓱᑦᑎᖃᕆᐊᒥᒃ ᖃᐅᔨᒪᑦᓯᐊᑐᒥᒃ ᐃᑲᔪᕐᓯᒪᕈᓐᓇᑐᒥᒃ ᐃᓕᓐᓂᐊᕕᓐᓂ ᐱᓇᓱᑦᑎᓂᒃ... 
ᓇᑯᕐᒦᒪᕆᐊᓗᒃ ᑳᓐ!   

(...ᑲᔪᓯᔪᑦ) 

© KSB 

https://www.facebook.com/ksbadultedvocservices
https://www.facebook.com/ksbadultedvocservices

ᐃᓇᖏᕐᑕᐅᓱᓂ ᓯᐊᔭ 
ᐊᒪᕈᐊᓕᒃ ᑯᔩᒧᑦ, 
ᐃᓕᓐᓂᐊᓂᕐᒥᒃ 
ᑭᒡᒐᑐᕐᑎᐅᓂᕐᒧᑦ 
ᑲᖏᕐᓱᒥ  

1

ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑲᑎᒪᐅᑎᕕᓂᖏᑦᑕ ᐃᓚᖏᑦ 

ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᑲᑎᒪᔪᕕᓃᑦ ᑕᓯᐅᔭᒥ, ᐱᒋᐊᕐᓱᑎᒃ ᓇᑦᓯᐊᓕᐅᑦ 18-ᒥᑦ 20-ᒧᑦ. 
ᓇᕝᕚᕈᓐᓇᑕᑎᑦ ᐊᑖᓂ ᓀᓪᓕᑎᕐᓯᒪᔪᑦ ᑐᑭᑖᕕᓂᖏᑦ ᐅᖄᕈᑎᕕᓂᖏᓪᓗ. 

ᐊᕗᓐᓂᑎ 26, 2015-ᖑᑎᓪᓗᒍ, ᔫᓯᐱ ᐋᓇᖃᑕᒃ ᓄᕐᖃᓚᐅᔪᒻᒪᑦ ᑭᒡᒐᑐᕐᑎᐅᓂᕐᒥᓂᒃ 
ᑲᖏᕐᓱᒥ. ᐃᓇᖏᕐᑕᐅᓱᓂ ᓯᐊᔭ ᐊᒪᕈᐊᓕᒃ ᑯᔩᒧᑦ, ᓂᕈᐊᕐᑕᐅᔪᕕᓂᖅ ᓂᕈᐊᕐᑐᓄᑦ. ᓯᐊᔭ 
ᐱᑦᓯᐊᓂᐊᕐᓂᕋᐅᑎᒥᒃ ᐊᖏᕈᑎᓕᕕᓂᖅ ᑲᑎᒪᔨᖕᖑᓂᕐᒥᓂᒃ ᑲᑎᒪᓂᐅᑉ ᐱᒋᐊᖕᖓᓂᖓᓂ, 
ᓇᑦᓯᐊᓕᐅᑦ 18-ᖑᑎᓪᓗᒍ, 2015-ᒥ. 

ᓅᑦᑎᓯᓂᖅ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐊᓪᓚᕕᒻᒪᕆᖓᓂᒃ (KSB) ᒪᓐᑐᔨᐊᒥᑦ 
ᓄᓇᕕᒻᒧᑦ 

ᒫᕐᓯᐊᓪ ᑐᑉᓚᓰ, ᐊᑕᐅᑦᓯᑰᕐᑎᓯᔨ ᓅᑦᑎᓯᓂᕐᒧᑦ, ᑕᑯᑦᓴᐅᑎᑦᓯᒍᑎᓕᕕᓂᖅ ᐃᓘᓐᓈᒍᑦ 
ᕿᒥᕐᕈᓂᕐᒥᒃ ᐱᐅᓯᐅᓯᒪᔪᑐᖃᕐᓂᒃ ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᑐᑭᑖᕈᑎᒋᖃᑦᑕᓯᒪᔭᖏᓐᓂᒃ 
ᓅᑦᑎᓯᕐᓂᒧᐊᓕᖓᔪᓂᒃ ᒪᓐᑐᔨᐊᒦᑦᑐᒥᒃ ᐊᓪᓚᕕᒻᒪᕆᒻᒥᒃ ᓄᓇᕕᒻᒧᑦ. ᓴᕐᕿᑎᑦᓯᒍᑎᖓ 
ᓴᕐᕿᑎᑦᓯᔪᕕᓂᖅ ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᑲᑎᒪᐅᑎᑦᓴᕕᓂᓕᒫᖏᓐᓃᒪᑕᑦ ᓅᑦᑎᓯᒍᒪᓂᖅ 
ᐱᒋᐊᓕᓚᐅᕐᓂᒪᓂᑦ ᑲᑎᕕᒃ ᐃᓕᓐᓂᐊᓂᓕᕆᓂᖅ. ᐱᖃᕐᑎᓯᑦᓱᓂᓗ ᐱᐅᓯᕆᔭᐅᓯᒪᔪᓂ 
ᓱᒨᒻᒪᖔᓪᓗ ᖃᑦᓯᕕᑦᓱᑎᓪᓗ ᑐᔪᕐᒥᐊᖃᕐᓯᒪᓕᕐᒪᖔᑕ ᓄᓇᕕᒻᒥ ᓄᓇᓖᑦ 
ᓂᕈᐊᖃᑦᑕᓯᒪᓕᕐᒪᖔᑕ ᐊᕐᕌᒍᕐᓂ 35-ᓂ ᐊᓂᒍᕐᑐᓂ. ᑐᑭᓯᒍᑎᐅᓚᕿᑦᓱᓂ 
ᐅᖄᖃᑎᒌᒍᑎᐅᑦᓱᓂᓗ, ᑭᒡᒐᑐᕐᑏᑦ ᐃᓕᓐᓂᐊᓂᕐᒥ ᐊᖏᕈᑎᓕᕕᓃᑦ ᑐᑭᑖᕈᑎᒥᒃ, 
ᐅᖓᓯᓪᓕᒋᐊᕆᑦᓱᑎᒃ ᑎᓕᔨᒍᑎᖓᓂᒃ ᓅᑦᑎᓯᓂᕐᒥᒃ ᐊᑕᐅᑦᓯᑰᕐᑎᓯᔨᐅᑉ, ᐊᐱᕐᓱᑕᐅᑦᓱᓂ 
ᐱᓇᓱᑦᑕᒥᓂᒃ ᑎᑭᐅᑎᔭᖃᕋᓱᐊᖁᔭᐅᑦᓱᓂ ᑐᖕᖓᕕᖃᕐᑎᓗᒍ ᑐᑭᑖᕈᑎᓂᒃ CC449-97/98-
18-ᒥᒃ 19-ᒥᓪᓗ. ᑖᒃᑯᐊ ᑐᑭᑖᕈᑏᑦ ᑰᑦᔪᐊᒥᒃ ᑰᑦᔪᐊᕌᐱᒻᒥᓗ ᓄᑦᑎᕕᐅᒐᔭᕐᓂᕃᔪᑦ 
ᑲᑎᕕᒃ ᐃᓕᓐᓂᐊᓂᓕᕆᓂᕐᒧᑦ. 

iSyllabics 

ᖃᐅᔨᒪᑦᓱᒋᑦ ᐃᓄᐃᑦ ᑭᖕᖒᒪᒋᔭᖏᑦ ᖃᕆᑕᐅᔮᕈᕐᓂᒃ ᐊᑐᓲᑦ iPads/iPhones/iPods-ᓂᒃ 
ᐃᓄᒃᑎᑐᑦ ᓇᕿᑦᑕᕈᓐᓇᓂᕐᒧᑦ ᖃᓂᐅᔮᕐᐯᑎᑑᕐᑐᓂᒃ, ᐃᓄᒃᑎᑐᑦ ᐃᓕᓐᓂᐊᕈᑎᑦᓴᓕᐅᕐᑏᑦ 
ᐱᓇᓱᐊᕈᑎᖃᖃᑦᑕᑐᑦ ᐱᔭᕇᕐᐸᓕᐊᑦᓱᑎᒃ ᐱᖕᖑᑎᑦᓯᕙᓪᓕᐊᓂᕐᒥᓂᒃ ᖃᓂᐅᔮᕐᐯᑎᑐᑦ 
ᓇᕿᑦᑕᕈᑎᒥᒃ iPads-ᓄᑦ ᖃᕆᑕᐅᔭᕈᑎᑎᒍᑦ iOS8-ᓕᒃᑯᑦ ᑎᑭᒻᒧᓗ ᐊᓪᓚᑕᐅᔪᓂᒃ 
ᐃᓕᑕᕐᓯᓗᑎᒃ ᖃᕆᑕᐅᔭᒃᑯᑦ ᐊᓪᓚᖑᕐᑎᓯᕈᓐᓇᐅᑎᓂᒃ. 

ᖃᕆᑕᐅᔮᕈᕈᑎ ᐱᐅᔫᓪᓚᕆᑦᑐᖅ ᐊᑐᕐᑕᐅᕈᓐᓇᓛᕋᒥ ᖃᕆᑕᐅᔭᕈᑎᓄᑦ iOS8-ᓕᑦᑎᒍᑦ, 
ᓄᕕᐱᕆ 2014-ᒥ ᓄᐃᑕᐅᓚᐅᔪᔪᓂ. ᐃᓕᓐᓂᐊᓇᐅᑉ ᐊᕐᕌᒍᖓᑕ ᐃᓱᐊᓂ, ᖃᕆᑕᐅᔮᕈᕈᑎ 
ᑭᓇᓕᒫᒃᑯᓄᑦ ᐊᑐᐃᓐᓇᐅᓕᕋᔭᕐᑐᖅ ᐱᑖᕐᕕᐅᓲᑎᒍᑦ Apple Apps Store-ᒥ.   

ᐃᓕᓐᓂᐊᓂᕐᒥᒃ 
ᑭᒡᒐᑐᕐᑏᑦ 

 

(...ᑲᔪᓯᔪᑦ) 

© KSB 

ᐱᒻᒪᕆᓐᓂᒃ ᐃᓚᖏᓐᓂᒃ 
ᐊᓯᑦᔨᑐᐃᓯᒪᔪᒍᑦ 
ᐊᐅᓚᑦᓯᓂᓕᕆᓂᔩᑦ 
ᑐᑭᒧᐊᑦᓯᐊᕈᑎᖏᓐᓃᑐ
ᓂᒃ ᐱᓇᓱᑦᑎᐅᑉ 
ᐃᓕᑕᕆᔭᐅᓂᖓᓅᓕᖓ
ᔪᓂᒃ. 

1

ᐃᓄᒃᔪᐊᖅ  

ᑎᕆᓪᓗᓕᐅᒥ, ᐃᓕᓐᓂᐊᑎᓄᑦ ᐳᕐᑐᓂᕐᓴᒥ 
ᐃᓂᓪᓚᑕᐅᒪᔪᒥ ᓵᓚᖃᐅᑎᑖᕋᓱᐊᓛᕐᑐᑦ 
iPads-ᓂ ᖃᕆᑕᐅᔮᕈᕈᑎᓂᒃ ᐊᒥᓱᕕᓪᓗᑎᒃ 
ᓇᓚᐅᑦᓵᕈᑎᓄᑦ. ᐃᓕᓐᓂᐊᑎᓕᒫᑦ 
ᙯᕐᖁᔭᖑᓯᒪᓛᕐᑐᑦ ᓂᕆᒻᒫᑐᓄᑦ Pizza-ᓂᒃ 
ᐅᓪᓗᕈᒥᑕᕐᓇᒥ. 

2

ᐃᓐᓇᓕᒃ ᑲᔪᓯᔪᖅ ᐱᓇᓱᐊᕐᓂᒥᓂᒃ 
ᐱᖕᖏᔦᓕᓵᕐᓂᒨᓕᖓᔪᓂᒃ ᖃᐅᔨᒪᓂᖅ 
ᑕᕐᕿᑕᒫᑦ ᓂᕈᐊᖃᑦᑕᓱᑎᒃ ᐊᑦᔨᒌᖕᖏᑐᓂᒃ 
ᐃᓱᒪᒋᔭᐅᔪᓂᒃ ᐃᓕᓐᓂᐊᑎᓕᒫᑦ 
ᓴᓇᕆᐊᖃᕐᑎᓗᒋᑦ ᐱᓇᓱᐊᕐᑕᐅᔪᒥᒃ. 
ᑕᕐᕿᐅᑉ ᓄᖕᖑᐊᓂ, ᐱᓇᓱᐊᕐᑕᐅᔪᕕᓃᑦ 
ᑕᑯᑦᓴᐅᑎᑕᐅᓂᐊᓕᕐᒪᑕ. ᑖᑦᓱᒪ 
ᐱᒋᐊᖕᖓᐅᑎᖓ ᐊᑦᑕᓀᓕᒋᐊᕐᑎᓯᓂᕐᒥ 
ᐱᖕᖏᔦᓕᓵᕐᑌᓕᒪᓂᕐᒧᑦ ᖃᐅᔨᒪᓂᖅ 
ᐊᑕᐅᑦᓯᑰᓕᖓᑦᓯᐊᑎᑦᓯᓱᓂᓗ ᐃᓕᓐᓂᐊᕕᒻᒥ 
ᑕᒪᑦᓱᒨᓇ ᐱᓇᓱᐊᕐᑕᐅᔪᒃᑯᑦ 
ᐃᓱᒪᒋᔭᐅᓗᐊᖕᖑᐊᓲᓂ. 

ᐃᓕᓐᓂᐊᕕᑦᑕ ᐊᑦᑕᓇᕐᑑᒦᑦᑎᓯᑦᑌᓕᔨᖏᑦ 
ᑲᔪᓯᑎᑕᐅᒻᒥᔪᑦ, ᐃᑲᔪᕐᑎᒌᒍᑎᐅᑎᓪᓗᒋᑦ 
SAAQ-ᑯᓂᑦ. 

3

ᑭᖑᓪᓕᐹᖅ, ᐃᓕᓐᓂᐊᕕᒻᒥ ᐱᓇᓱᑦᑎᓄᑦ 
ᐱᐅᓯᕐᓲᑎᐅᖕᖏᑐᒃᑯᑦ ᓱᖃᑦᓯᑎᑦᓯᓂᖅ 
ᐸᕐᓇᑕᐅᒻᒥᔪᖅ ᓄᕐᕋᓕᐅᒥ. 

ᐊᑯᓕᕕᒃ  

ᑐᑭᓯᓂᐊᕐᕕᒃ ᐃᓕᓐᓂᐊᕕᒃ ᐅᐱᒍᓱᑦᓱᓂ 
ᑐᓴᕐᑎᓯᒍᑎᓕᒃ ᓇᑦᓯᐊᓕᐅᑦ 18-
ᖑᑎᓪᓗᒍ, ᐅᓪᓛᕈᒥᑕᕐᑎᓯᕕᖓ 
ᐅᒃᑯᐃᑐᕕᓂᐅᒻᒪᑦ. ᐊᐅᓚᑕᐅᑦᓱᓂ 
ᐊᑭᓕᕐᑐᑕᐅᒍᑎᖃᕋᑎᒃ ᐃᓕᓐᓂᐊᕕᒻᒥ 
ᐱᓇᓱᑦᑎᓄᑦ ᓄᓇᓕᒻᒥᐅᓄᓪᓗ, 
ᐅᓪᓛᕈᒥᑕᕐᑎᓯᔩᑦ ᓂᕐᓯᐅᖃᑦᑕᑐᑦ 65-ᓂᒃ 
ᐅᓪᓛᕈᒥᑕᕐᑎᓯᑦᓱᑎᒃ ᐃᓕᓐᓂᐊᑎᓂᒃ. 
ᓇᑯᕐᒦᒃ ᐊᖏᕐᓯᒪᓂᖏᓐᓄᑦ 
ᐃᓕᓐᓂᐊᕕᒻᒥ ᐱᓇᓱᕐᑎᕗᑦ 
ᑲᔪᓯᑎᑦᓯᒍᓐᓇᒪᑕ ᖃᐅᑕᒫᑦ! 

ᓱᓕᕐᖄᑦ 
ᐃᓕᓐᓂᐊᕕᑦᑎᓂ? 

(...ᑲᔪᓯᔪᑦ) 

2

ADM-05 

ᐱᒻᒪᕆᓐᓂᒃ ᐃᓚᖏᓐᓂᒃ ᐊᓯᑦᔨᑐᐃᓯᒪᔪᒍᑦ ᐊᐅᓚᑦᓯᓂᓕᕆᓂᔩᑦ ᑐᑭᒧᐊᑦᓯᐊᕈᑎᖏᓐᓃᑐᓂᒃ 
ᐱᓇᓱᑦᑎᐅᑉ ᐃᓕᑕᕆᔭᐅᓂᖓᓅᓕᖓᔪᓂᒃ. ᐊᓯᑦᔨᓯᒪᔭᑦᑕ ᐃᓚᖓ, ᓯᕗᓪᓕᐹᖅ 
ᐃᓱᒫᓘᑎᒋᔭᐅᔪᓂ ᑐᑭᖓ ᐃᓚᒋᔭᐅᔪᑦ ᖃᓂᑕᕆᔭᐅᒐᑎᒃ. ᑲᑎᕕᒃ ᐃᓕᓐᓂᐊᓂᓕᕆᓂᕐᒥ 
ᐱᓇᓱᑦᑎᕕᓂᕐᒥ ᐃᓅᒍᓐᓀᑐᖃᑐᐊᕐᒪᑦ ᐃᓚᖕᖓᓯᒪᔪᑦ ᑐᔪᕐᑕᐅᒍᓐᓇᕕᖃᓲᒍᒻᒪᑕ ᐱᕈᕐᓯᐊᓂᒃ  
ᐃᓕᓐᓂᐊᓂᓕᕆᓂᕐᒥᑦ ᐱᓯᒪᑎᓪᓗᒋᑦ, ᐃᓚᒋᔭᐅᒋᐊᓪᓚᕈᓐᓇᑎᑕᐅᒪᑕ ᐱᓇᓱᑦᑎᕕᓂᐅᑉ 
ᐃᓚᖏᑦ ᖃᓂᑕᕆᖕᖏᑕᖏᑦ.  

ᐊᓯᑦᔨᑕᐅᓂᖓ ᑐᖓᓕᒃ ᓱᕐᕃᔪᖅ ᐊᒥᓱᓂᒃ ᐊᕐᕌᒍᕐᓂᒃ ᐱᓇᓱᑦᓯᒪᓂᖓᑕ 
ᑭᑎᑦᑕᐅᓯᒪᓂᖏᓐᓂᒃ, ᐅᓚᐱᑦᓯᒍᑎᐅᓚᕿᑦᓱᓂ ᑲᑎᕐᓱᓯᒪᔪᓂᒃ ᐊᕐᕌᒍᕐᓂᒃ ᐱᓇᓱᑦᓯᒪᓂᖓᓂ 
ᑭᓯᐊᓂ ᕿᑲᓚᐅᕐᑐᓯᒪᓂᖓᓂᒃ ᐊᑭᓕᕐᑐᑕᐅᒐᓂ ᓇᒻᒥᓂᕐᒧᐊᖓᔪᓂᒃ ᐱᑦᔪᑎᖃᕐᓱᓂ, 
ᐊᓯᖏᓐᓂᓘᓐᓃᑦ, ᑕᕐᕿᓂ ᐱᖓᓲᔪᕐᑐᓂ ᐅᖓᑖᓄᓪᓘᓃᑦ. 

ᐆᑦᑐᕋᕐᑕᐅᔪᖅ: ᐃᓗᕐᖁᓯᕐᒨᓕᖓᔪᑦ ᐃᓕᓐᓂᐊᓇᐅᑉ ᐅᓪᓗᖁᑎᖏᑦ  

2014-2015 ᐱᒋᐊᖕᖓᓂᖓᓂ, ᐃᓗᕐᖁᓯᕐᒨᓕᖓᔪᑦ ᐃᓕᓐᓂᐊᓇᐅᑉ ᐅᓪᓗᖁᑎᖏᑦ 
ᐱᒋᐊᕐᑎᑕᐅᓚᐅᔪᑦ ᓄᓇᓕᓐᓂ ᓯᑕᒪᓂ: ᖁᐊᕐᑕᒥ, ᐊᖁᓕᕕᒻᒥ, ᐅᒥᐅᔭᒥ 
ᑲᖏᕐᓱᐊᓗᑦᔪᐊᒥᓪᓗ. 

ᐆᑦᑐᕋᕐᑕᐅᔪᖅ ᑐᕌᒐᓱᐊᕐᑕᓕᒃ ᐱᐅᓯᑎᑦᓯᒋᐊᕐᓂᒥᒃ ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᒍᑎᓂᒃ 
ᐃᓕᓐᓂᐊᑎᓄᑦ ᐱᐅᓯᑎᑦᓯᒋᐊᕋᓱᐊᕐᓂᒧᓪᓗ ᐃᓕᓐᓂᐊᕆᐊᕐᓂᐅᓲᓂᒃ ᐅᐱᕐᖓᓴᒥ 
ᐃᓕᓐᓂᐊᓇᐅᑉ ᐊᕐᕌᒍᖓᑕ ᐃᓱᐊᓄᑦ ᑎᑭᑦᓱᒍ.  

ᑐᕌᒐᕆᑦᓱᒋᑦ ᓲᖑᓯᑎᑦᓯᒋᐊᕐᓃᑦ ᐊᑐᐃᓐᓇᕈᕐᑎᑕᐅᓂᓕᒫᖏᓐᓂ ᐃᓕᓐᓂᐊᕈᑎᓅᓕᖓᔪᓂᓪᓗ 
ᐃᓗᕐᖁᓯᕐᒥ ᐃᓕᓐᓂᐊᑎᑦᓯᒍᑎᓂ ᓱᕐᖁᐃᓯᓯᒪᓂᕐᒧᓗ ᓄᓇᓕᒻᒧᑦ ᐱᒋᔭᐅᑎᑦᓯᓂᕐᒥᒃ, 
ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐊᖏᕈᑎᖃᕐᓯᒪᔪᑦ ᐆᑦᑐᕋᕐᑕᐅᔪᑦ ᑲᔪᓯᓚᖓᓂᖏᓐᓂᒃ 
ᑖᒃᑯᓇᓂᑦᓭᓇᖅ ᓄᓇᓕᓐᓂ ᐊᕐᕌᒎᓛᕐᑐᒥ.   

ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᑲᑎᒪᓂᑦᓴᖓᑕ ᓇᓃᓐᓂᓴᖏᑦ 2015-2016-ᒥ: ᐅᑭᐊᑦᓴᒥ 
ᑲᑎᒪᓂᐅᓛᕐᑐᖅ ᑰᑦᔪᐊᕌᐱᒻᒥ, ᐊᕐᕌᒎᑉ ᓄᖕᖑᐊᓂ ᑲᑎᒪᓂᖅ ᒪᓐᑐᔨᐊᒦᓛᕐᑐᖅ, ᐅᐱᕐᖓᓴᒥ 
ᑲᑎᒪᓂᖅ ᑰᑦᔪᐊᒥ, ᐃᓕᓐᓂᐊᓇᐅᑉ ᓄᖕᖑᐊᓂ ᑲᑎᒪᓂᖅ ᒪᓐᑐᔨᐊᒦᓛᕐᑎᓗᒍ. ᐅᓪᓗᖏᑦ 
ᓱᕐᖁᐃᑕᐅᓛᕐᑐᑦ ᑲᑎᒪᓂᑦᓭᑦ ᒪᓐᓂᓕᐅᑦ 2015-ᖑᓕᕐᐸᑦ ᐃᓕᓐᓂᐊᓂᕐᒥ ᑭᒡᒐᑐᕐᑏᑦ 
ᑲᑎᒪᓂᑦᓴᖏᑦ. 

(...ᑲᔪᓯᔪᑦ) 

(...ᑲᔪᓯᔪᑦ) 

ᓄᕐᕋᓕᐅᑦ 11-ᒥᑦ 15-ᒧᑦ, ᐃᓕᓐᓂᐊᑏᑦ 
ᐱᒋᐅᕐᓴᓛᕐᑐᑦ ᐃᓗᕐᖁᓯᕐᒨᓕᖓᔪᓂᒃ 
ᐱᓇᓱᐊᕐᓂᒧᑦ ᐱᓇᓱᐊᕈᓯᖓᓂ, 
ᐱᓇᓱᑦᑎᓯᓃᑦ ᓄᓇᑐᐃᓐᓇᒥ 
ᐃᓚᒋᔭᐅᑎᓪᓗᒋ ᐊᖁᐃᒪᓃᓪᓗ 
ᐃᓕᓐᓂᐊᑎᓄᑦ ᐳᕐᑐᓂᕐᓴᒦᑦᑐᓄᑦ  
ᐅᓪᓘᓂᖓᓂᓗ ᐊᕙᑎᒥᐅᑕᒥᓂᒃ 
ᖃᐅᔨᓴᖃᑦᑕᓗᑎᒃ ᓱᓕᒋᐊᓪᓚᖅ 
ᓱᖃᑦᓯᑎᑦᓯᓃᑦ ᐃᓪᓘᑉ ᐃᓗᐊᓂ 
ᐃᓕᕐᕈᓯᕐᒧᐊᓕᖓᔪᓂᒃ ᐳᒃᑭᓂᕐᓴᒦᑐᓄᑦ. 
ᑌᑲᓂ ᐱᓇᓱᐊᕈᓯᕐᒥ 
ᐱᖓᔪᒋᔭᐅᓛᓕᕐᑐᖅ ᐊᕐᕌᒍᐃᑦ 
ᐱᐅᓯᕆᓲᕆᓕᕐᑕᖓᓂ, 
ᐃᓚᒋᔭᐅᒻᒥᑎᓪᓗᒍ 
ᐃᓗᕐᖁᓯᕐᒨᓕᖓᔪᓂᒃ ᑲᒪᒋᔭᖃᕐᓱᑎᒃ 
ᐃᓕᓐᓂᐊᕕᐅᑉ 
ᐅᓪᓗᖁᑎᖏᓐᓅᑕᐅᓯᒪᑦᓱᑎᒃ 
ᑲᔪᓯᑎᑕᐅᔪᓂ ᐱᓇᓱᐊᕐᑕᐅᒋᐊᖕᖓᑐᓂᒃ 
ᐃᓕᓐᓂᐊᕈᑎᑦᓴᓄᑦ ᐆᑦᑐᕋᐅᑎᓂ 
ᑐᑭᓯᓂᐊᕐᕕᒥ. 

ᐳᕕᕐᓂᑐᖅ 

ᑎᕆᓪᓗᓕᐅᒥ, ᐱᒍᓐᓇᐅᑎᓕᒃ 
ᐊᑦᔨᓕᐅᕆᔨᐅᓂᕐᒥ ᐃᓕᓐᓂᐊᑎᓂᒃ 
ᐊᑦᔨᓕᐅᕆᒋᐊᕐᑐᓯᒪᓛᕐᑐᖅ ᐃᑳᕐᕕᒥ. 
ᕿᑐᕐᖓᓖᑦ ᐊᑭᓖᒍᓐᓇᓛᕐᑐᑦ 
ᐊᑭᓖᒍᒪᑐᐊᕈᑎᒃ ᐊᑦᔨᖑᐊᓂᒃ. ᓯᓚ 
ᒪᓕᓪᓗᒍ ᖃᓄᐃᓕᖓᓂᖓ, 
ᐆᒐᕋᓱᐊᕐᑎᓯᖕᖑᓱᑦᑐᒍᑦ ᑎᕆᓪᓗᓕᐅᑦ 
ᓄᖕᖑᐊᓂ ᐱᒋᐊᖕᖓᓂᖓᓂᓘᓐᓃᑦ 
ᓄᕐᕋᓕᐅᑦ. 

ᐃᓕᓐᓂᐊᑏᑦ 30 ᐃᒍᐊᕐᓯᕕᒃ 
ᐃᓕᓐᓂᐊᕕᒻᒥ ᐱᒋᐅᕐᓴᖃᑦᑕᑐᑦ 
ᐅᑭᐊᑦᓴᒥᓂᑦ ᐃᓚᒋᔭᐅᒍᒪᑦᓱᑎᒃ ᐅᑯᓄᖓ 
“La course au secondaire”, 
ᓱᑎᑦᓯᓂᖅ ᐊᑎᓕᒃ the Grand défi 
Pierre Lavoie. ᑫᕙᓪᓚᒍᓯᕐᓂ 24-ᓂ 
ᐊᕐᐸᖏᓕᐅᑎᓂᖅ 
ᑎᑭᐅᑎᒐᓱᐊᕐᑕᓖᓐᓇᐅᓱᑎᒃ 
ᐅᖓᓯᓐᓂᓕᒻᒥᒃ 250 ᑭᓛᒥᑕᓂ 
ᐊᑯᓐᓂᖏᓐᓂ ᑯᐯᒃ ᓯᑎᐅᑉ ᒪᓐᑐᔨᐊᓗ, 
ᓄᕐᕋᓕᐅᑦ 9-ᒥᑦ 10-ᒧᑦ. 
ᐱᓪᓗᑯᑦᓴᓚᐅᕈᑦᓯ ᐃᓚᒋᔭᐅᔪᓕᒫᑦ 
ᓱᑲᓕᐅᑎᔪᓄᑦ! 

5

 

ᓴᓪᓗᐃᑦ 

ᑎᕆᓪᓗᓕᐅᑦ 20-ᒥᑦ 23-ᒧᑦ, 
ᑲᑎᒪᓂᐊᕈᓯᖃᕐᑎᑕᐅᓛᕐᑐᑦ 
ᐹᕐᓯᖓᐅᑎᓂᕐᒥ ᑐᑭᑖᕈᑎᓕᐅᕐᓂᒥᒃ 
ᐅᒃᑯᐃᖔᕈᑎᐅᓛᕐᑐᖅ ᐃᑯᓯᒻᒥ 
ᐱᓇᓱᑦᑎᖏᓐᓄᑦ ᐱᒋᐅᕐᕕᐅᓪᓗ, 
ᐃᓕᓐᓂᐊᓂᓕᕆᓂᐅᑉ ᓴᐳᒻᒥᔨᖓᓄᑦ.  

ᑲᖏᕐᓱᔪᐊᖅ  

ᑎᕆᓪᓗᓕᐅᒥ ᓄᕐᕋᓕᐅᒥᓗ, ᐊᕐᓴᓂᖅ 
ᓇᓪᓕᐅᓂᕐᓯᐅᓂᖃᓛᕐᑐᖅ “ᐃᖃᓗᒃ” 
ᐅᐱᒍᓲᑎᓂᒃ. ᓴᑐᕐᓇᑐᓂᒃ 
ᐃᓕᓐᓂᐊᕕᖃᕐᓂᖅ, ᐊᕐᓴᓂᒃ 
ᐅᐱᒍᓲᑎᓕᒃ ᐃᓕᓐᓂᐊᑎᓂᒃ 
ᐆᑦᑑᑎᐅᒍᓐᓇᓂᖏᓐᓂᒃ ᐱᐅᒃᑯᑎᑦᓴᑖᕐᕕᒃ 
ᐃᓪᓕᕆᔭᕗᑦ ᐊᖏᓪᓕᑎᕐᑕᐅᓯᒪᔪᖅ 
ᐃᖃᓗᒃ. ᐳᕐᑐᓕᕇᓂ ᐃᓕᓐᓂᐊᑏᑦ 
ᐃᖃᓗᖕᖑᐊᑖᕐᓯᒪᓂᕐᐹᑦ ᑕᕐᕿᑕᒫᑦ, 
ᖃᕆᐊᒥᐅᖃᑎᒌᑦ 
ᐅᐱᒍᓲᓯᕐᑕᐅᖃᑦᑕᑎᓪᓗᒋᑦ, ᐆᑦᑑᑎᒋᓗᒍ 
ᑕᕐᕋᓕᔮᕐᑎᑕᐅᑦᓱᑎᒃ ᓂᕆᑦᓱᑎᓪᓗ 
popcorn-ᓂ. 

ᑎᕆᓪᓗᓕᐅᑦ ᓄᖕᖑᐊᓂ, ᐊᕐᓴᓂᖅ 
ᑐᖕᖓᓱᑦᑎᓯᖕᖑᓱᑦᑐᖅ ᑖᓐᑌᓗᒥᒃ 
ᖃᐅᔨᓴᕐᑎᖁᑎᖏᓐᓂᓗ ᒥᑭᐊᓪ 
ᐃᓕᓐᓂᐊᕕᕐᔪᐊᖓᓂ ᐱᓯᒪᔪᓂᑦ. ᑖᓐ 
ᐱᓇᓱᖃᑎᖏᓪᓗᑎᖏᓪᓗ 
ᓯᕗᓕᓲᑐᖃᐅᓕᕐᑐᑦ ᑕᒪᑦᓱᒥᖓ 
ᖃᐅᔨᓴᕐᓂᒥᒃ ᐊᕐᕌᒍᕐᓂ ᐊᕙᑎᓂ  
ᑕᑯᓐᓇᕙᓕᕐᓱᑎᓗ 
ᓲᖑᓂᕆᓲᕆᓕᕐᑕᖓᓂᒃ ᐃᓕᓐᓂᐊᕖᓪᓗ 
ᑲᔪᓯᑎᑕᐅᑦᓯᐊᓂᕆᓲᖏᓐᓂᒃ ᐱᓪᓗᒋᑦ 
ᐃᓄᐃᑦ ᐱᐊᕃᑦ ᓄᓇᕕᒻᒥ. ᐊᕐᓴᓂᖅ 
ᐃᓕᓐᓂᐊᕕᒃ ᑲᖏᕐᓱᔪᐊᕐᒥᐅᓗ 
ᐱᕙᓪᓕᖁᑎᑦᓴᓖᑦ ᑐᕃᓐᓇᑐᒥᒃ ᑖᑦᓱᒪ 
ᐱᒻᒪᕆᐅᓂᖓᓂᒃ ᖃᐅᔨᓴᕐᓂᐅᑉ.   

ᓄᕐᕋᓕᐅᒥ, ᐊᕐᓴᓂᖅ ᐃᓕᓐᓂᐊᕕᒃ 
ᐱᓇᓱᐊᕈᓯᕐᓂ ᐱᖓᔪᒋᓛᓕᕐᑕᖓ 
ᐃᓗᕐᖁᓯᕐᒨᓕᖓᔪᓂᒃ 
ᐃᓕᓐᓂᐊᑎᑦᓯᑎᓪᓗᒍ. ᐃᓚᒋᔭᐅᑦᓱᓂ 
ᓯᑕᒪᓄᑦ ᐃᓕᓐᓂᐊᕕᓐᓄᑦ ᓄᑖᓂᒃ 
ᐃᓗᕐᖁᓯᕐᒨᓕᖓᔪᓂ ᑲᒪᒋᔭᖃᕐᓱᑎᒃ 
ᐃᓕᓐᓂᐊᕕᐅᑉ 
ᐅᓪᓗᖁᑎᖏᓐᓅᑕᐅᓯᒪᔪᓂᒃ 
ᑲᔪᓯᑎᑕᐅᔪᓂᒃ, ᖃᐅᔨᒪᒐᓱᐊᖃᑦᑕᑐᒍᑦ 
ᐃᓕᓐᓂᐊᕈᑎᑦᓴᓕᐅᕐᕕᓂ ᐅᓪᓗᓂᒃ 
ᐃᓂᖃᕐᑎᑕᐅᖁᑦᓱᒋᑦ ᐱᓇᓱᐊᕈᓯᕐᓂ 
ᐃᓗᐃᑦᑐᓂᒃ ᐱᖓᓱᓂᒃ 
ᐃᓗᕐᖁᓯᕐᒨᓕᖓᔪᓂᒃ ᐱᓇᓱᑦᑎᓯᓂᕐᒥ, 
ᐃᓗᓕᖃᕐᑎᓗᒋᑦ ᐊᖁᐃᒪᓂᕐᒥᒃ, 

ᐆᒪᔪᕋᓱᐊᕐᓂᒥᒃ, ᐅᓂᒃᑳᑐᐊᕐᑎᓯᓂᕐᒥᒃ, 
ᐃᖃᓪᓕᐊᓂᕐᒥᒃ, ᓂᕐᓯᐅᓂᕐᒥᒃ, 
ᐊᓯᖏᓐᓂᓗ… ᓄᓇᑐᐃᓐᓇᒥ. 

ᖁᐊᕐᑕᖅ 

ᐃᓗᕐᖁᓯᕐᒨᓕᖓᔪᓂᒃ ᐅᓪᓗᖁᑎᖃᕐᓂᒧᑦ 
ᐱᓇᓱᐊᕐᑕᐅᔪᓂ, ᐃᓱᒻᒪᓴᕐᕕᒃ 
ᐊᑑᑎᔭᐅᑎᑦᓯᓛᓕᕐᒥᔪᖅ ᐱᓇᓱᐊᕈᓯᖓᑕ 
ᐱᖓᔪᒋᓕᕐᑕᖓᓂᒃ ᐃᓗᕐᖁᓯᕐᒨᓕᖓᔪᓂᒃ 
ᐃᓕᓐᓂᐊᑎᑦᓯᒍᑎᖃᕐᓂᒧᑦ, ᒣ 4-ᒥᑦ 8-
ᒧᑦ 2015-ᒥ. ᐱᓪᓚᕆᐅᓂᕐᐸᐅᑎᓪᓗᒍ 
ᐊᑑᑎᔭᐅᓛᕐᑐᖅ ᑕᒡᒐᓂ ᐱᓇᓱᐊᕈᓯᕐᒥ 
ᐱᓇᓱᐊᕐᑕᐅᔪᒥ. ᐱᐅᓯᑐᖃᒃᑯᑦ 
ᐊᑑᑎᔭᐅᓲᓂᒃ ᐃᓚᖃᓛᕐᑐᑦ ᐆᑦᑑᑎᒋᓗᒋᑦ 
ᐃᖃᓪᓕᐊᓃᑦ ᑕᓯᕐᔪᐊᑯᓗᒻᒥ.  

ᐱᖓᔪᐊᓐᓂ ᐁᕆᓕ 22-ᒥ, ᐃᓕᓐᓂᐊᕕᒃ 
ᐊᑐᐃᓐᓇᕈᕐᑎᓯᒪᓛᕐᑐᖅ ᓱᐃᓯᑦᑎᓯᓂᕐᒥᒃ 
ᐃᓚᒋᔭᐅᖃᑕᐅᑎᓪᓗᒋᒃ ᐃᖕᖏᑏᒃ (ᑕᒃᓚᔅ 
ᓯᑑᒐᑦ, ᑳᒧᕋᓐ ᔪᓕᑲᐅᕐ), ᐊᐳᑎᒥᒃ 
ᓴᓇᖕᖑᐊᑐᑦ, ᐅᖁᒻᒥᓗᕋᑦᓭᑦ 
ᓱᐃᓯᓕᐅᕐᑐᐃᓗ ᐊᐳᑎᒧᑦ.  

ᑕᒐ ᒣ 1-ᖑᓕᕐᐸᑦ, ᐃᓕᓐᓂᐊᕕᒃ 
ᓱᑎᑦᓯᓂᖃᕐᑎᓗᒍ ᐃᓕᓐᓂᐊᑏᑦ 
ᓂᕆᓛᕐᒥᑎᓪᓗᒋᑦ tacos-ᓂᒃ! 

ᑲᖏᕐᓱᒃ 

ᐃᓕᓐᓂᐊᑏᑦ ᑕᐅᕐᓯᖃᑎᒌᑦᑎᓗᒋᑦ, 
ᐃᓕᓐᓂᐊᑏᑦ ᐳᕐᑐᓂᕐᓴᒋᐊᓪᓚᒥ 
Brébeuf-ᒥ ᒪᓐᑐᔨᐊᒥᐅᑦ 
ᓴᐅᑦᔪᐃᓕᐊᓚᐅᔪᑦ ᑲᖏᕐᓱᒧᑦ. ᒫᑦᔨᐅᑉ 
ᓄᖕᖑᐊᓂ, ᐳᕐᑐᓂᕐᓴᒥ ᐃᓕᓐᓂᐊᑏᑦ 
ᓴᐅᑦᔪᐃᒥ ᐳᕐᑐᓂᕐᓴᒋᐊᓪᓚᒥ 
ᐃᓕᓐᓂᐊᕕᒻᒨᓕᓚᐅᔪᒻᒥᔪᑦ Brébeuf-ᒧᑦ. 
ᓄᓇᕕᒻᒧᑦ ᐅᑎᕈᓐᓇᓯᓯᒪᓛᕐᑐᖅ 
ᒪᑭᕝᕕᐊᓯᐅᕐᓂᒧᑦ ᕿᑲᕐᓇᓯᓯᑎᓪᓗᒍ 
ᐃᓚᒥᓃᕈᓐᓇᓯᓗᑎᒃ! 

ᒣᑉ ᓄᖕᖑᐊᓂ, Jane Middelton-Moz 
ᑲᖏᕐᓱᒦᓛᕐᒥᔪᖅ ᐅᖄᕈᑎᖃᕆᐊᕐᑐᓯᒪᓗᓂ 
ᖁᐊᕐᓵᓯᒪᓂᒃᑰᓯᒪᓃᑦ 
ᓱᕐᕃᓯᒪᕈᓐᓇᓂᖏᓐᓂᒃ 
ᐃᓕᑦᓯᕙᓪᓕᐊᕈᓐᓇᓂᕐᒥᒃ. 
ᐅᖄᕆᐊᕐᑐᓯᒪᓛᕐᑎᓗᒍ ᓴᐅᑦᔪᐃᑦ 
ᐃᓕᓐᓂᐊᕕᒻᒥ ᐱᓇᓱᑦᑎᓄᑦ 
ᓄᓇᕐᖃᑎᒌᓄᓪᓗ ᑐᓵᕈᒪᔪᓄᑦ 
ᐃᓕᑦᓯᕕᖃᕈᒪᔪᓄᑦ ᑌᒣᑦᑐᓅᓕᖓᔪᓂᒃ. 
ᑕᒪᓐᓇ ᐊᑐᐃᓐᓇᕈᕐᑎᑕᐅᒪᔪᖅ ᓴᑐᕐᓇᑐᓂᒃ 
ᐃᓕᓐᓂᐊᕕᖃᕐᓂᒧᑦ ᐱᓇᓱᐊᕐᑕᐅᔪᓄᑦ.  

ᐁᕆᓕ 28-ᒥ, ᒥᐊᔨ ᑫᓐ ᒣ 
ᑲᑎᒪᓂᐊᕈᓯᖃᕐᑎᓯᓛᕐᑐᖅ ᓇᒻᒥᓂᖅ 
ᖃᐅᔨᒪᔭᖃᕐᓂᒨᓕᖓᔪᓂᒃ 

ᓱᓕᕐᖄᑦ 
ᐃᓕᓐᓂᐊᕕᑦᑎᓂ? 

 (...ᑲᔪᓯᔪᑦ) 

ᐁᕆᓕ 6-ᒥᒃ 10-ᒧᑦ 2015-ᒥ: ᐱᒍᓐᓇᐅᑎᓖᑦ ᐅᐱᒍᓲᑦᔨᔭᐅᕕᖓ ᐱᓇᓱᐊᕈᓯᖅ, 
ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐃᓕᓐᓂᐊᕕᖁᑎᓕᒫᖏᓐᓂ.  

ᐁᕆᓕ 13-ᒥᑦ 17-ᒧᑦ, 2015-ᒥ: ᐃᓕᓐᓂᐊᑎᑦᓯᔨᑦᓴᓯᐅᕐᓂᒧᑦ ᐊᐱᕐᓱᖃᑦᑕᓂᖏᑦ 
ᐃᓕᓐᓂᐊᕕᓐᓂ ᐊᐅᓚᑦᓯᓂᓕᕆᔩᑦ, ᒪᓐᑐᔨᐊᒥ.  

ᐁᕆᓕ 4-ᒥᑦ 22-ᒧᑦ, 2015-ᒥ: ᐃᓕᓐᓂᐊᑎᑦᓯᔩᑦ ᐃᓕᓐᓂᐊᑎᑕᐅᓂᖓ EDEE 280 
ᓄᓇᓕᕆᓂᕐᓂᒃ, ᐃᕐᖃᓇᕐᑐᖁᑎᓕᕆᓂᕐᓂᒃ ᐃᓅᖃᑎᒌᓐᓂᒥᓪᓗ, ᑰᑦᔪᐊᒥ. 
ᐃᓕᓐᓂᐊᑎᑦᓯᑎᓪᓗᒍ ᒥᐊᔨ ᔪᐊᓇ ᖃᐅᒃᑫ, ᐃᑲᔪᕐᓯᑎᓪᓗᒋᒃ ᐱᐊᑦᓯ ᐋᓇᖃᑕᖅ ᓖᓴ 
ᑎᕆᒻᐳᓗ.  

ᐁᕆᓕ 20-ᒥᑦ 23-ᒧᑦ, 2015-ᒥ: ᐹᕐᓯᖓᐅᑎᓂᕐᒥᒃ ᐋᕐᖀᒋᐊᕐᓂᒨᓕᖓᔪᓂᒃ 
ᑲᑎᒪᓂᐊᕈᓯᖃᕐᓂᖅ ᐃᓕᓐᓂᐊᑎᑦᓯᑎᓪᓗᒋᑦ ᐃᓕᓐᓂᐊᓂᓕᕆᓂᐅᑉ ᐅᓐᓂᓗᒐᕐᕕᖏᑦ 
ᐃᑯᓯᒻᒥ ᐱᒋᐅᕐᕕᒥᓪᓗ ᓴᓪᓗᓂ.  

ᔫᓂ 26-ᒥᑦ ᔪᓓ 3-ᒧᑦ 2015-ᒥ: ᐃᓕᓐᓂᐊᑎᑦᓯᔩᑦ ᐃᓕᓐᓂᐊᑎᑕᐅᓂᖓ ᐅᐱᕐᖔᒥ, 
ᑰᑦᔪᐊᕌᐱᒻᒥ. 

ᑮᓇᐅᑦᔭᓵᓕᕆᕕᒻᒥ, ᓴᓃᔅ ᔨᑎᓐᔅ ᐱᓇᓱᑦᑎᑖᕆᔭᐅᓚᐅᔪᖅ ᐊᓪᓚᕕᒻᒥ ᐱᓇᓱᑦᑎᐅᓂᕐᒧᑦ, 
ᐃᓇᖏᕐᓯᓱᓂ ᐋᓐᔪᓚ ᒥᑲᓕᒥᒃ ᐊᐅᓚᑦᓯᓂᓕᕆᓂᕐᒥᒃ ᐱᓪᓗᑯᒋᐊᓕᓕᕆᔨᐅᓕᕐᒪᑦ. ᓴᓃᔅ 
ᑲᒪᒋᔭᑦᓴᓕᒃ ᖃᕆᑕᐅᔭᕐᒨᔦᓂᕐᓂᒃ ᐱᓇᓱᑦᑎᓄᑦ ᐅᖓᕙᒥ (ᐱᓇᓱᑦᑐᕕᓂᐅᓂᕃᒍᑏᑦ, 
ᐱᓇᓱᖕᖏᑐᕕᓂᐅᓂᕃᒍᑏᑦ, ᑐᕃᓐᓇᑐᒥᒃ ᑮᓇᐅᔭᒃᑯᕕᒻᒨᑕᐅᑎᑦᓯᒍᑎᓂᒃ, ᑲᕙᒪᒃᑯᓄᑦ 
ᐃᓚᖕᖏᐊᑎᕐᑕᐅᕆᐊᓕᓐᓂᒃ). ᐋᓐᔪᓚᐅᑉ ᑲᒪᒋᔭᑦᓴᕆᓕᕐᑕᖏᑦ ᐱᓇᓱᑦᑏᑦ 
ᐊᓪᓚᖁᑎᖃᐅᑎᖏᑦ, ᑭᐅᒍᑎᖃᖃᑦᑕᓂᖅ ᑮᓇᐅᑦᔭᓵᑦ ᖃᐅᔨᓴᑦᑕᐅᒍᑎᖏᓐᓂᒃ, ᐱᓇᓱᑦᑎᓄᑦ 
ᐊᓪᓚᖁᑎᖃᐅᑎᓕᐅᕐᓂᖅ, ᖃᕆᑕᐅᔭᕐᒨᔦᓂᖅ ᐊᓯᖏᓐᓂᓗ.   

ᐹᔅᑳᓪ ᓯᒫᓐᑎᓕ ᐱᖁᑎᓕᕆᕕᒻᒥ ᐱᓇᓱᑦᑎᖑᕐᖃᒥᐅᒻᒥᔪᖅ ᐃᓪᓗᖁᑎᓂᒃ 
ᐱᓪᓗᑯᒋᐊᓕᓕᕆᔨᐅᓂᕐᒥᒃ. ᐹᔅᑳᓪ ᐱᓇᓱᐊᕐᓯᒪᓂᖃᒻᒪᕆᑦᑐᖅ ᐱᓇᓱᒐᕐᒥᓅᓕᖓᔪᓂᒃ 
ᐊᓕᐊᒋᑦᓱᒍᓗ ᑐᖕᖓᓱᑦᑎᖃᑕᐅᕆᐊᖓ!   

ᐃᓘᓐᓈᒍᑦ ᐊᐅᓚᑦᓯᓂᓕᕆᕕᒃ ᐊᓕᐊᓱᒻᒥᔪᖅ ᑐᓴᕐᑎᓯᒍᑎᖃᕐᓂᒥᒃ ᑎᒡᒍᐊᑕᐅᓯᒪᓂᖏᓐᓂᒃ 
ᐋᓂ ᓄᕙᓕᖕᖓᐅᑉ ᐊᓪᓚᑎᒻᒪᕆᐅᓂᕐᒧᑦ, ᐋᓂ ᐱᓇᓱᑦᑎᒋᓕᕐᑕᕗᑦ ᐱᓇᓱᐊᕐᓯᒪᓂᖃᕐᑎᓗᒍ 
ᐊᕐᕌᒍᓂ ᓯᑕᒪᐅᔪᕐᑐᓂ ᐃᓚᒌᓴᒃᑯᓂ. ᐱᓇᓱᒐᕐᑖᖓ ᐱᓇᓱᒐᕆᔭᐅᓚᐅᔪᖅ ᒪᕐᑏᓐ ᒪᑐᓖᒧᑦ 
ᑎᒡᒍᐊᑕᐅᓯᒪᓕᕐᒪᑦ ᐊᐅᓚᑦᓯᓂᓕᕆᓂᕐᒥ ᐃᑲᔪᕐᑎᐅᓂᕐᒧᑦ ᑲᔪᓯᒃᑫᔨᒥᒃ ᐋᓂ ᐴᐳᑦᒥᒃ 
ᐃᑲᔪᕐᑎᐅᓗᓂ.   

ᐱᓇᓱᑦᑎᖑᕐᖃᒦᑦ 
 

ᐃᓕᓐᓂᐊᕖᑦ 
ᐊᐅᓚᑕᐅᕕᖓ 

ᐃᓄᑐᖃᐅᓂᕐᒧᑦ 
ᓄᕐᖃᓃᑦ 

• ᓯᐊᔭ ᐊᓪᓕᑲᖅ ᐃᓄᑐᖃᐅᓂᕐᒧᑦ ᓄᕐᖃᓚᐅᔪᖅ ᒫᑦᔨ 2015-ᖑᑎᓪᓗᒍ, 29-ᓂ 
ᐊᕐᕌᒍᓂ ᐱᓇᓱᐊᕐᓯᒪᓕᕐᓱᓂ ᑲᑎᕕᒃ ᐃᓕᓐᓂᐊᓂᓕᕆᓂᕐᒥ. ᐃᓄᑐᖃᐅᓂᕐᒧᑦ 
ᓄᕐᖃᓛᓕᕐᓱᓂ ᑭᓘᑕᕐᒥ ᐃᓕᓐᓂᐊᑎᑦᓯᔨᐅᓚᐅᔪᖅ ᐅᒥᐅᔭᒥ. ᐯᖕᖑᓇᓛᓕᕐᑐᖅ! 

• ᔭᓃᓐ ᑏᐱᐊᖕ ᐃᓄᑐᖃᐅᓂᕐᒧᑦ ᓄᕐᖃᓚᐅᔪᖅ ᕕᕈᐊᕆ 2015-ᒥ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒥ ᐱᓇᓱᑦᑎᐅᓯᒪᓕᕐᓱᓂ ᐊᕐᕌᒍᓂ 31-ᓂ. ᔭᓃᓐ ᒪᓐᑐᔨᐊᒥ 
ᐱᓇᓱᑦᑎᐅᓚᐅᔪᖅ ᐊᐅᓚᑦᓯᔨᐅᑦᓱᓂ ᐃᓕᓐᓂᐊᓂᓕᕆᓂᐅᑉ ᐊᑐᐊᒐᖃᐅᑎᖓᓂᒃ. 
ᐱᑐᑦᓯᒪᑎᑦᓯᔨᐅᓚᐅᔪᒻᒥᔪᖅ ᐃᓕᓐᓂᐊᕖᑦ ᐊᑐᐊᒐᖃᐅᑎᖏᓐᓂᒃ, ᐊᑕᐅᑦᓯᑰᕐᑎᓯᔨᐅᑦᓱᓂ 
ᐊᑐᐊᒐᕐᑖᓂᕐᒥᒃ ᐃᓄᒃᑎᑑᕐᑐᓂᒃ, ᐅᐃᒍᐃᑎᑐᑦ ᖃᓪᓗᓈᑎᑐᓪᓗ. ᐱᐅᓂᕐᐹᓄᑦ 
ᐊᕐᖁᓵᕐᑕᐅᖃᑦᑕᖁᓚᖓᕙᕗᑦ ᐃᓅᓯᕆᓂᐊᓕᕐᑕᖓᓂ! 

ᑲᑎᕕᒃ ᐃᓕᓐᓂᐊᓂᓕᕆᓂᖅ 
9800, Cavendish #400 � St. Laurent (QC) H4M 2V9 

 
ᐊᑐᐊᒐᖕᖑᑐᑦᓴᓕᐅᕐᑑᒃ 

ᔮᑦ ᑐᔅᓅ ᐱᐊᕐᓃ, ᑲᐅᑦᔭᒃ ᐹᓪᓚᔮᓗ 




